
	N 01/34-3/11130-2026

	Նախագծի հիմնավորմամբ նշված է, որ նախատեսվող գումարը պետք է ապահովի միայն ատեստավորումը հաջողությամբ հաղթահարած թանգարանների մասնագիտական ոլորտի համապատասխան աշխատակիցներին հավելավճարի հատկացումը:
Միաժամանակ, վերոգրյալով պայմանավորված, սահմանված կարգով շրջանառվել է «Հայաստանի Հանրապետության կրթության, գիտության, մշակույթի և սպորտի նախարարի 2024 թվականի օգոստոսի 27-ի «Պետական թանգարանային աշխատողների ատեստավորման կարգի օրինակելի ձևը հաստատելու մասին» N 66-Ն հրամանում լրացում և փոփոխություններ  կատարելու մասին» ՀՀ կրթության, գիտության, մշակույթի և սպորտի նախարարի հրամանի նախագիծը, որի վերաբերյալ մեր դիրքորոշումը հայտնել ենք սույն թվականի ապրիլի 18-ի N 01/11-4/10479-2026 գրությամբ (կցվում է), որում, ի թիվս այլնի, առաջարկվել էր ՀՀ կրթության, գիտության, մշակույթի և սպորտի նախարարի հրամանի նախագիծը շրջանառել ՀՀ կառավարության որոշման նախագծի տեսքով:
Այնուհետև, սահմանված կարգով ՀՀ կառավարությունում վերոնշված իրավական ակտի քննարկման արդյունքում ընդունված որոշման հիման վրա, անհրաժեշտության դեպքում, պետք է նախաձեռնվեր ՀՀ պետական բյուջեում ծախսերի վերաբաշխման կատարումը:
	
	Դիտարկումն ընդհանուր առմամբ ընդունելի է, սակայն համաձայն ՀՀ սահմանադրության 146-րդ հոդվածի 4-րդ կետի՝  Կառավարության լիազորությունները սահմանվում են Սահմանադրությամբ և օրենքներով, իսկ «Թանգարանների մասին» ՀՀ օրենքով Կառավարությանը նման որոշում ընդունելու լիազորություն նախատեսված չէ:

	Նախագծի հիմնավորմամբ նշված է, որ ներկայումս թանգարանների մասնագիտական ոլորտի աշխատակիցները իրականացնում են բազմաբնույթ և բարձր մասնագիտական հմտություններ պահանջող գործառույթներ՝ մշակութային արժեքների պահպանություն, հանրահռչակում, հաշվառում, գիտական մշակում, ցուցադրությունների կազմակերպում, կրթական ծրագրերի իրականացում: Վարձատրության ցածր մակարդակը բացասաբար է անդրադառնում ոլորտի կադրային կայունության, մասնագետների ներգրավման և պահպանման, ինչպես նաև թանգարանների գործունեության արդյունավետության վրա, ինչը անհրաժեշտություն է առաջացնում բարձրացնել թանգարանների մասնագիտական ոլորտի աշխատակիցների աշխատավարձերը՝ խթանելու մասնագիտական զարգացումը և բարձրացնելու մշակութային հաստատությունների գործունեության արդյունավետությունը։
Այդ կապակցությամբ հարկ է նշել, որ ՀՀ կառավարության 29.02.2024թ. N 306-Ա որոշմամբ ստեղծված՝ «Մշակույթի զարգացման» հիմնադրամի (այսուհետ՝ Հիմնադրամ) նպատակներից են՝ օժանդակել մշակույթի կառավարման արդյունավետ գործիքակազմի ներդրմանը, աջակցել պետական մշակութային կազմակերպությունների ֆինանսական ինքնավարության խթանմանը, ենթակառուցվածքների զարգացմանն ու արդիականացմանը, իրականացնել մշակութային և ստեղծարար ոլորտների զարգացմանն ուղղված հեռանկարային ծրագրեր, նպաստել հայկական մշակույթի միջազգայնացմանը: Ընդ որում, Հիմնադրամի գործունեության առարկան են` մշակութային կազմակերպությունների գործունեության խթանման և արդյունավետության բարձրացմանն ուղղված միջոցառումների իրականացումը, թանգարանային գործունեություն իրականացնող կազմակերպությունների վարչատնտեսական գործառույթների իրականացումը, թանգարանային գործունեություն իրականացնող կազմակերպությունների մարքետինգային գործունեության ապահովումը:
Ուստի, վերոգրյալով պայմանավորված՝ մշակութային կազմակերպությունների գծով առաջացող խնդիրներն անհրաժեշտ է քննարկել Հիմնադրամի գործունեության համատեքստում:
	
	Հարցը քննարկվել է «Մշակույթի զարգացման» հիմնադրամի (այսուհետ՝ Հիմնադրամ) գործունեության շրջանակում։ Խնդրի կարգավորման նպատակով նպատակահարմար է համարվել կիրառել ատեստավորման մեխանիզմը։

	Առաջարկում ենք Նախագծի NN 4,5 հավելվածների «Ինն ամիս» սյունակից հանել «1198 Մշակութային և գեղագիտական դաստիարակության ծրագրի» «11009 Դպրոցական բաժանորդային համակարգի ծրագրի իրականացում» միջոցառման գծով նշված «(40,213)» թիվը։
Նախագծով ներկայացված նվազեցումները հնարավոր չէ կատարել Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
	
	Ընդունվել է, հավելվածները խմբագրվել են:



